«Халықтың осал тобында 
АИТВ-инфекциясының таралушылығын бақылау» әдістемелік ұсынымдарына 
11 қосымша


Интервью жүргізу және сұрақтарды (сауалнамаларды) толтыру жөніндегі нұсқаулық 
ТЭБ-дың көшпелі кезеңін жүргізу кезінде мінез-құлық деректерін жинаудың негізгі әдісі стандарттық сұрақтар (сауалнама) бойынша респонденттерге интервью жүргізу болып табылады. 

	ЗЕРТТЕУДІ ҮЙЛЕСТІРУШІНІҢ ЖӘНЕ ИНТЕРВЬЮЕРДІҢ НАЗАРЫНА!
Интервью барысында мінез-құлық деректерін талдау үшін бірден бір құжат болып табылатын сұрақтарды сапалы және нақты толтыруды қамтамасыз ететін белгілі бір талаптарды қатаң сақтау қажет. Респонденттен сұрау алмас бұрын осы нұсқаулықтың барлық ережелерімен, сондай-ақ тиісті шолғыншы топтың (ИЕТ, СЖ, ЕЖЕ, сотталғандар) сұрақтарының мәтінімен танысу қажет.  

ИНТЕРВЬЮЕРГЕ АРНАЛҒАН НҰСҚАУЛЫҚ.
Құрметті интервьюер! Сіз шолғыншы эпидемиологиялық қадағалау үшін деректер жинауға қатысып отырсыз, деректерді жинау динамикада өңірдің шолғыншы топтарының мінез-құлық модельдерінің мониторингімен үйлескен АИТВ-инфекциясының таралу факторларын зерделеу мақсатында жүргізіледі. Сұрау жүргізу алдында тек интервьюер мінез-құлықты қадағалаудың соңғы нәтижелерінің сапасын қамтамасыз ететін негізгі маман болып табылады. ХОТ өкілдерінің пікірлері мен мінез-құлық деректерін  толық және нақты есепке алу интервьюердің адалдығы мен жауапкершілігіне байланысты. 

РДС әдісімен іріктеуді қалыптастыру кезіндегі интервьюдің ерекшеліктері 

РДС әдісімен ИЕТ және ЕЖЕ арасында ТЭБ жүргізу кезінде интервью 2 бөлімге бөлінген: 
· респонденттің әлеуметтік желісінің көлемін анықтау;
· әлеуметтік-демографиялық және мінез-құлық деректерін (сұрақтардың негізгі бөлігі) жинау.
Әлеуметтік желіні анықтауға көп уақыт жұмсалатындықтан, оны интервьюерден басқа тиісті даярлықтан өткен бос қызметкер де өткізуіне болады (мысалы: купондар жөніндегі менеджер, скринер). 
Әлеуметтік желінің көлемі туралы деректерді жинау кезінде респонденттің жауаптарының дұрыстығына көз жеткізу қажет, сондықтан еске түсіруіне жеткілікті уақыт беру керек. Егер респондент әлеуметтік желінің өте көп көлемін көрсеткен болса, одан шолғыншы топтың өкілдерінің осы санына енгізілген лақап аттарын, атын, не аттарының бірінші әріптерін сұрау керек. Қажет болған жағдайда әлеуметтік желіні анықтайтын сұрақты қайталау  керек: Сіз олардың,  олар Сіздің атыңызды білетін, Сіз соңғы 30 күнде оларды көрген және  шолғыншы сайттың белгіленген аумағында тұратын, (ИЕТ арасында) шприц арқылы есірткі тұтынатын/(ЕЖЕ арасында) еркектермен жыныстық қатынаста болатын қанша адамды білесіз. Егер респондент белгілі бір санды айтқан болса, мысалы – 20, нақты 20 не 15-25 аралығын көрсетіп нақтылаңыз.   Соңғы санды анықтау үшін аралықты азайтыңыз. Аталған санды талқылаусыз қабылдауға болмайды. Респонденттен шынайылыққа барынша жақын нақты жауапты алу қажет. 
Әлеуметтік желінің жалпы көлемі анықталғаннан кейін респонденттен оның дерегі немесе жеке пікірі бойынша аталған таныстарының қаншасы 18 жасқа толғанын санап көрсетуін сұраңыз.  Респондент сұрақты мұқият тыңдағанына, оны түсінгеніне және ойланып жауап беретініне көз жеткізіңіз. Аталған санды талқылаусыз қабылдауға болмайды. Әлеуметтік желінің көлемі туралы деректер «ТЭБ-ға қатысудың бақылау парағына» енгізіледі, ол интервьюерге, яғни сұрақтың негізгі бөлігі бойынша сұрау алатын қызметкерге беріледі. 
Маңызды! РДС кезінде респонденттердің әлеуметтік желісінің көлемін нақты анықтамай талдау кезінде сапалы нәтижелер алу мүмкін емес. Әлеуметтік желінің көлемі тартылған болу мүмкіндігін және зерттеуге қатысу мүмкіндігін анықтайды, бұл ретте нөлге тең болмауы тиіс,  себебі кем дегенде әлеуетті респондент зерделенетін популяцияға жататын өзінің рекрутерін біледі. Талдау жүргізу үшін әрбір респонденттің әлеуметтік желісінің көлемі дара, атап айтқанда ТЭБ-ға енгізудің (мінез-құлық, жас ерекшелік және географиялық) критерийлеріне сәйкес келетін оның сол бөлігі   пайдаланылады. Талдау кезінде осы ауыспалылық нәтижелерді салыстырып қарау үшін пайдаланылады. Сондықтан, әлеуметтік желі туралы асы сұрақтарды жинау процесінде алынған жауаптардың нақтылығын арттыру мақсатында жеткілікті уақыт жұмсау және күш салу керек.
Дайындық іс-шаралары:
1. Интервью жеке – «бетпе-бет отырып» жүргізілуі тиіс, ерекше жағдайларда ғана  бөгде адамның қатысуына болады (мысалы, интервью кезінде супервизор немесе зерттеуді үйлестіруші қатысып қатысушының келісімі бойынша деректерді жинау сапасын бақылаған кезде, бұл ретте олардың интервью процесіне араласуына рұқсат етілмейді).  
1. Интервью бөгде адамдар болмауы тиіс жеке үй-жайда (бөлмеде) жүргізіледі. Сұрау  кезінде ешкім интервьюерді және респондентті алаңдатпауы тиіс (үшінші бір адам интервью процесін бұзуына, есікті ашу, телефон қоңыраулары, интервьюерді басқа үй-жайға шақыруға болмайды). Интервью жүргізілетін үй-жайға телефон орнату ұсынылмайды, есікке «Интервью жүріп жатыр» деген жазуды іліп қою керек. 
1. Ешқашан бір респонденттен астам адамға бір мезетте интервью жүргізбеу керек. 
1. Респондентке сұрау жүргізу алдында сұрақтардың негізгі бөліміне интервьюдің басталған уақыты қойылады. 
1. Сұрақтардың негізгі бөлімін толтырмас бұрын интервьюер негізгі бөлікке мынадай деректерді енгізеді: шолғыншы сайттың атауы (ТЭБ жүргізілетін елдімекен), шолғыншы пункттің/учаскенің атауы (деректерді жинау орны) және үйлестіруші анықтаған интервьюердің реттік нөмірі.
1. Интервьюер («ТЭБ-ға қатысудың бақылау парағынан» қажетті құпияны сұрақтардың жалпы бөліміне көшіреді: респонденттің тіркеу нөмірі және БСК, РДС кезінде – купонның сәйкестендіру нөмірі және әлеуметтік желінің  көлемі туралы жиналған деректер. Сондай-ақ ИЕТ, СҚ және ЕЖЕ арасында ТЭБ жүргізу кезінде «ТЭБ-ға қатысудың бақылау парағынан» респонденттің жасы (скрининг кезеңде анықталған толық жасы), сотталғандар арасына ТЭБ жүргізу кезінде жынысы (ТЭБ жүргізілетін ТМ контингентін есепке ала отырып) көшіріледі.  


Респонденттерден сұрау алу.

1-бөлім. Жалпы талаптар.
· Зерттеу нысандандырылған интервью әдісімен жүзеге асырылады, нысандандырылған интервью әдісі кезінде интервьюер осы нұсқаулықтың талаптары мен сұрақтарының мәтінін қатаң сақтай отырып сұралатын адамына ауызша сұрақтар қояды және оның жауаптарын – не сәйкесті мәнінің нөмірін шеңбермен қоршай отырып, не сол үшін арнайы бөлінген орынға жауаптарын сөзбен жаза отырып,  өз қолымен жазады. Сұрақтардағы барлық жазбаларды тек қаламмен жазады және олар анық және түсінікті болуы тиіс. Бұл ретте сияны немесе қоңыр түсті пастаны пайдалану және тиісті мәндердің нөмірін шеңбермен ұқыпты қоршау керек. Қателер болған жағдайда: қате шеңбер сызып тасталады, жауаптың дұрыс нұсқасының нөмірі шеңбермен қоршалады және интервьюердің қолы қойылады.
Мысалы: 
Ежова	1. Қате жауап.
	2.  Дұрыс жауап.
· Сипатталған әдіс бойынша жұмыс кезінде интервьюердің басты міндеті түпнұсқалы, бұрмаланбаған, ешқандай және ешкімнің арандатуынсыз, респонденттің позициясын айтпай жазу болып табылады. 
Осы талаптарға қарап, интервьюер:
· Сұрақтарда тек респонденттің жеке пікірін жазуы (сұрау кезінде респонденттің бөгде адамдармен қарым-қатынасын, сұрақтар мен жауаптардың мазмұнын интервьюермен талқылауды болдырмау қажет) тиіс.
· Көлемі туралы сұрақтарда (жыныстық серіктестер, жыныстық актілер және т.б.) нақты жауаптардың маңыздылығына назар аудару және еске түсіруіне жағдай жасау керек.
· Сұрақтарды құрастыру кезінде арнайы келісілген жағдайлардан басқа барлық жағдайларда сұрақтың өзінің құрылымында жоқ мүмкін жауаптарға қандай да бір көмек көрсетуді толық болдырмау керек. 
· Жауап беру кезінде респондент пайдаланатын сленгтік (жаргон) сөздерді/мәндерді сұрақтарда көрсетілген жауаптармен теңестіруі тиіс.
· Респондент үшін түсініксіз сөздерді түсіндіру үшін пайдаланатын сленгтік (жаргон) сөздерді/мәндерді қолдану (мысалы, «оральдық» деген сөздің орнына «ауыз арқылы»). 
· Респонденттің лекисикасын мүмкіндігінше қатаң сақтай отырып, ашық сұрақтарға жауаптарды жазуы тиіс. Егер респондент өзінің пікірін анық жеткізбеген болса, оның айтқандарын нақтылау керек.
· Респондентте лексиканы, сұрақтың мағынасын, жауаптардың нұсқаларын түсінуге байланысты қиындықтар туындаған жағдайда – олардың өзіндік түсінігі мен талқылауына нұқсан келтірмей мағынасын қайталау керек. Егер сұрақты немесе жауаптың нұсқаларын басқаша қайта қойғанда респондент анық қиналатын болса немесе жауап беруден бас тартса, тиісті код позицияларын пайдалану қажет («Білмеймін» «Жауап жоқ», «Басқа»). Сонымен қатар,  интервьюер жауаптың осы нұсқаларын өзі ұсынбауы тиіс. 
· Сұрақтардың мағынасын барынша толық түсінуі үшін интервьюді респонденттің қалауы бойынша орыс не мемлекеттік тілде жүргізуі  тиіс.   
· Көшпелі кезең басталғанға дейін сұрақтардың мазмұнын және интервью жүргізудің ерекшеліктерімен танысуы тиіс. Сұрақтарды толтыру бойынша ұсынымдардың кез келген бұзушылығы жиналатын деректердің сапасын төмендетуге алып келетін қателік болып табылады.  
2-бөлім. Сұраудың кіріспе бөлімі.
1. Өз жұмысында интервьюер осы зерттеуді жүргізетін мамандар қатысушылардың пікірлерінің, көңіл-күйлерінің және қалауының шынайылығын анықтауға және оларды ескеруге міндетті екендігін принцип етіп ұстанады. Сондықтан, респондентке қойылатын сұрақтарға шынайы жауап беруін және ашылып сөйлесуін сұраңыз. Жиналған ақпарат арнайы бағдарламалардың көмегімен пысықталғаннан кейін қорытынды түрінде пайдаланылатынын түсіндіріңіз. 
2. Респондентпен танысқан кезде интервьюердің міндеті – алдағы әңгімелесу үшін тілектестік, жайлы жағдай жасау, нақты осы адамның сұрауға қатысуы қажеттілігі мен маңыздылығына сендіру.  
3. Респондент сұрауға қатысудан үзілді-кесілді бас тартқан жағдайда интервьюер өкініш білдіруі, қоштасуы және нұсқаулықты басшылыққа алуы (4-қосымша) тиіс. Интервьюден бас тартқан жағдайда мәлімет аз болуы тиіс, мұндай респонденттер іріктеуге енгізілмейді. 


3-бөлім. Сұрау.
1. ТЭБ сұрақтарында деректерді талдау үшін қажет жауаптардың белгілі бір нұсқалары көзделген жабық сұрақтар басымдықпен пайдаланылады. Жауаптардың ашық нұсқалары көрсетілген және респонденттің пікірі көрсетілетін ашық сұрақтар фокус топтарды жүргізу кезінде формативтік зерттеу барысында кеңінен қолданылады. 
2. Жабық сұрақтарда респондент таңдап алған мәнін шеңбермен қоршай отырып, белгілеуі қажет жауаптардың нұсқалары көзделген: 1   Иә      2   Жоқ     
3. Интервьюерге арналған барлық түсіндірмелер сәйкесті жауаптардың астына тікелей орналастырылған. 
4. Кейбір сұрақтар сипаты бойынша қатаң альтернативті болып табылады, яғни респондент тек бір ғана жауапты таңдап алуы тиіс және бұл сұрақтар арнайы келісіледі  (мысалы, «Респонденттің айтуы бойынша бір ғана жауапты белгілеу»).
5. Жауаптың бірнеше жауаптарын бір мезетте таңдау мүмкін болған жағдайда сұрақтарда арнайы келісіледі, мысалы: «Респонденттің айтуы бойынша бір ғана жауапты белгілеу»).
6. Сұрақтан кейін тікелей арнайы түсіндіру қажет жағдайларда жауаптардың нұсқаларын оқу қажет. Мысалы: «барлық нұсқалар оқылады, әрқайсысына респонденттің айтуы бойынша бір жауапты белгілеу» немесе «Жауаптардың нұсқаларын оқып, респонденттің айтуы бойынша көрсету». 
7. Егер сұрақтың құрылымынан кейін түсіндіру қажет етілмесе, онда респондентке жауаптардың нұсқалары оқылмайды.
8. Респондентте сұрақтың лексикасын, мағынасын түсінбеумен байланысты қиындықтар туындаған болса, интервьюер сұрақтың құрылымын қайталауы тиіс. 
9. Егер респондент жауап беруден бас тартса, «Жауап жоқ» деген тиісті код позициясын пайдалану қажет:   99  Жауап жоқ деген жауапты кодтауды шеңбермен қоршау қажет.
10. Егер респондент қойылған сұрақ туралы есінде жоқ болса немесе ақпарат есінде жоқ болса, «Білмеймін/Есімде жоқ» деген жауап көзделген, сол жерде   88   Есімде жоқ деген жауапты кодтауды шеңбермен қоршау керек.
11. Егер респондент жауаптың ұсынылған нұсқаларының біреуіне де сәйкес келмесе, «Басқа» деген нұсқа көзделген. Бұл жағдайда осы нұсқаны кодтауды шеңбермен қоршай отырып, респонденттің жауабының өзінің нұсқасын жазу ұсынылады:    77   Басқа _____________.
12.  Ұлт туралы сұрақ: егер респонденттің ұлты тізімде көрсетілмесе, онда  ұлты қандай екендігін нақтылап,  «Басқа» деген тармаққа жауабын жазу керек. Егер респондент ұлтым аралас деп жауап берген болса, респонденттің айтуы бойынша қайсысы бірінші тұруы екендігін нақтылап, «Басқа» деген тармаққа да жауап жазу керек. 
13.  Қойылатын сұрақтардың логикаға және белгілі бір жүйелілікке сәйкестігін қамтамасыз ету үшін (мысалы, белгілі бір кезеңде есірткіні тұтыну кезінде ортақ шприцті пайдалану жиілігі туралы сұрақ аталған кезеңде есірткіні мүлдем қолданбадым деп жауап берген респондентке қойылмайды) келесі тиімді сұраққа көшу үшін көрсеткі бар. 

Мысалы:
	1
	Сіз соңғы 12 айда инъекциялық жолмен есірткі пайдаландыңыз ба?
	1   Иә   
2   Жоқ           5 сұраққа көшу
99  Жауап жоқ

	2
	Сіз есірткі инъекциясы үшін ортақ шприц  пен жабдықты жиі пайдаландыңыз  ба?
	1   Үнемі
2   Кейде   
3   Ешқашан     4 сұраққа көшу 
88  Есімде жоқ
99  Жауап жоқ

	3
	Сіз қандай себеппен ортақ шприцті пайдаланасыз?
	1   Қажет деп санамаймын
2   Шприцтерді сатып алуға ақша жоқ
77 Басқа _______________________
88  Есімде жоқ 
99  Жауап жоқ


14.  Егер басқа сұраққа көшу көрсетілмеген болса, онда автоматты түрде  келесі сұраққа көшу болжанады. 
15.  АИТВ инфекциясының берілуінің шынайы және жалған жолдары туралы сұрақта жауаптардың әр жолын оқу және әрбір таңдап алынған жауаптың мәнін шеңбермен қоршау қажет.  
16.  Жауаптың нұсқалары көрсетілмеген, бос орын қалдырылған ашық сұрақтарда интервьюер респонденттің айтуы бойынша жауаптың мәнін жазуы тиіс.
17.  Ашық сұрақтарға жауаптарды мүмкіндігінше қатаң түрде респонденттің лексикасына сәйкес  жазу қажет. Егер респондент өзінің пікірін анық жеткізбесе, оның айтқанын нақтылауды сұрау керек. 


 4-бөлім. Жұмысты аяқтау.
Интервью  аяқталғанда сұрақтарға оның аяқталған уақыты қойылады.   Респонденттен сұрау алғаннан кейін «ТЭБ-ға қатысудың бақылау парағына»  (4-қосымша)  интервьюердің реттік нөмірі, АТӘ және қолы қойылады.  
Сұрау алу аяқталғаннан кейін интервьюер енгізілген деректерді өздігінен тексеруі тиіс.  Толтырылған сұрақтар супервизорға беріледі, ол деректердің толықтығы мен сапасын бақылайды, тиісті бағандарға (сұрақтардың соңында) тексеру күнін, өзінің ТАӘ белгілейді және қол қояды. «ТЭБ-ға қатысудың бақылау парағынан»  тестілеуге  дейінгі консультациялау барысында алынған АИТВ-ға соңғы тестілеу нәтижелері туралы, оң нәтиже кезінде диспансерлік есепке алу және АРВ терапиясын алу туралы мәліметтер, егер қан алу кезеңінде АИТВ-ға жедел-тестілеу жүргізілген болса,  оның нәтижелері туралы деректер көшіріледі. РДС әдісімен іріктеуді қалыптастыру кезінде толтырылған сұрақтар купондар жөніндегі менеджерге беріледі, ол сұрақтардың толық және сапалы толтырылғанын тексереді, сондай-ақ респондентке берілген купондардың санын сұрақтарға белгілейді. 

